永靖是一兮好所在             黃月春   2006.03.17

彼一工，我來到王爺宮前chhit4-tho5 一陣阿公ㄚ都好佇遐咧開講，in1看着我，就叫我講：┌囝仔嬰，來遮坐；永靖是咱大家兮，鄉名安怎來、名勝古蹟有偌濟、樹林花卉是處處見、交通利便通四界、地靈人傑，阿你是知影偌濟？┐

雖然我只是一兮囝仔嬰，嗯擱永靖是我兮出生地，我那對他攏毋識，無sik8-sai7就會乎人看無目地。

永靖本來要叫做永盛，清朝大官楊桂森耳空重，永盛甲叫做永靖，如今是永永靜靜平平安安過了數百年的好年冬。說著古蹟歷史真悠久，瑚璉忠實第、關帝廳甲出名兮餘三館，伊兮美麗、久遠兮故事，親像一兮慈祥兮老大人，唱著一首使人感動-家鄉兮歌。

即兮家鄉住有十大姓，毋管in7是陳氏阿是邱姓，林氏阿是黃姓，逐家你兄我弟，互相吞論袂冤家。

永靖有一條挖仔街，古早是南北二路兮休息站，家鄉特產毋管是蔬菜阿是水果，經過遮，全國出銷，人人o1-lo2名聲透。四通八達兮路chhoa7阮去到足遠兮人兜，1.2.3.4講來講去煞袂記得講著田頭田尾、街頭巷尾，顧大顧小兮土地公伯，保庇著逐家平安、順適、賺大錢。

永靖兮水，無講恁甘知影好通來尋；假使恁那聽著人在講┌枝仔冰冷冷硬硬；腹肚生龍眼，欲食甲己撿┐，這就是在講阮永靖啦。人好、食物濟，、看古蹟欣賞好景色，遮呢美麗兮好所在，歡迎逐家有閒著來遮騎鐵馬旋大街兼泡茶。
